
REUNIDOS,

Dunha parte, o Alcalde do Excmo. Concello da Estrada, D. Gonzalo Louzao Dono, con DNI nº ***9170**, actuando en  
nome e representación do mesmo,

Doutra, o presidente da entidade Asociación de Veciños de Berres Novo Centro D.  Manuel Villar Grela, con DNI nº 
***9430**, inscrita no Rexistro de asociacións co número 1994/003365 1 (PO),

MANIFESTAN

Que o Concello da Estrada, a través da Concellería de Cultura e a Asociación de Veciños de Berres Novo Centro co 
obxecto de promover a difusión turística do Concello da Estrada, estiman necesarios o desenvolvemento dunha serie 
de actuacións para acadar estes obxectivos.

Que a cooperación entre Concellería de  Cultura  do Concello da Estrada e a Asociación de Veciños de Berres Novo 
Centro para o cumprimento de obxectivos comúns de promoción do Concello da Estrada como destino turístico e a  
conservación do medio ambiente, require, para garantir a súa eficacia o establecemento de instrumentos formais, caso 
do presente convenio.

Por iso, e coa capacidade legal de cada unha das partes recollida na normativa vixente,

OUTORGAN

O presente convenio de colaboración que se rexerá polas seguintes CLÁUSULAS:

PRIMEIRA.- O obxecto deste convenio é formalizar e articular a colaboración entre o Concello da Estrada, a través da 
Concellería de Cultura e a Asociación de Veciños de Berres Novo Centro para continuar a colaborar no mantemento do 
espazo de alto valor ecolóxico e paisaxístico denominado O Areal de Berres, recurso de interese para a promoción do 
Concello da Estrada como destino turístico.

SEGUNDA.- As actuacións a desenvolver por parte da Asociación de Veciños de Berres Novo Centro durante o presente 
ano consistentes na realización dos traballos de limpeza e mantemento (roza manual e mecanizada, sementado de 
herba,...) necesarios para o uso recreativo da zona coñecida como O Areal de Berres, na marxe do río Ulla ao seu paso 
por esta parroquia.

TERCEIRA.-  O  Concello  da  Estrada,  realizará  unha  achega  económica  de  sete  mil  euros  (7.000,00  €)  a  través  da  
subvención  consignada  a  nome  da  Asociación  de  Veciños  de  Berres  Novo  Centro  na  aplicación  432.489.05  do 
orzamento municipal en vigor para o cumprimento dos fins deste convenio.

Esta  subvención  é  compatible  con  calquera outras  subvencións,  axudas,  ingresos  ou  recursos  para  unha  mesma 
finalidade, procedentes de calquera fóra da administración ou ente público ou privado, nacional, da Unión Europea ou 
de organismos internacionais. 

CUARTA:  Esta  achega  ten  carácter  pospagable. A  asociación  beneficiaria  queda  suxeita  á  obriga  de  xustificar  a 
subvención nos termos e condicións establecidos no apartado IX da base 55ª de execución orzamentaria. 

En todo caso, antes do 15 de outubro de 2026, deberá presentarse a seguinte documentación:

.                                                                                                                                                                                    .

- Memoria descritiva e cuantificada das actividades desenvolvidas, segundo o modelo oficial, onde se detalle:  
(a) o resumo das accións levadas a cabo, (b) as facturas dos gastos realizados, e (c) a procedencia dos ingresos 
obtidos.

- Declaración xurada conforme se realizou o fin para o que a subvención foi concedida.

- Declaración da non percepción, ou percepción, se é o caso (detallando importes) doutras axudas públicas para 
as actividades subvencionadas.

-  Facturas orixinais,  ou copias debidamente cotexadas,  dos gastos realizados,  xunto aos comprobantes dos 
respectivos pagamentos mediante transferencia bancaria.

O  pagamento  da  subvención  que  se  instrumentaliza  a  través  do  presente  Convenio  se  realizará  unha  vez  os  
beneficiarios da subvención xustifiquen o destino dos fondos percibidos e que estes foron adicados á finalidade  
para a que lle foi concedida a subvención.

O  pagamento  da  subvención  efectuarase  mediante  o  ingreso  na  conta  bancaria  sinalada  para  o  efecto  polo 
beneficiario, e terá lugar antes do 31 de decembro de 2026.

QUINTA.- Os asinantes deste convenio comprométense a cumprir todo o estipulado no mesmo e a resolver as posibles 
discrepancias no seo dunha comisión de seguimento (de composición paritaria) que se constituiría a demanda de 
calquera das súas partes.

SEXTA.-  O presente convenio terá vixencia durante o ano 2026.

Así conveñen e outorgan e, tras a correspondente lectura, e en proba de conformidade, asinan os representantes das 
partes, en duplicado exemplar e a un único efecto o presente convenio, no lugar e data indicados no encabezamento.

A Estrada, na data da sinatura dixital

.                                                                                                                                                                                    .

